КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Сыктыв” муниципальнӧй районса муниципальнӧй юкӧнлӧн мутасын меститчысь республика тӧдчанлуна торйӧн ёна видзан вӧр-ва мутасъяс йылысь да Коми АССР-са Министръяс Сӧветлӧн, Коми Республикаса Министръяс Сӧветлӧн ӧткымын шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Вынсьӧдны:
1) “Абкеджса” республика тӧдчанлуна канму вӧр-ва заказник йылысь положение 1 №-а содтӧд серти;
2) “Визинса” республика тӧдчанлуна канму вӧр-ва заказник йылысь положение 2 №-а содтӧд серти;
3) “Заозерьеса” республика тӧдчанлуна канму вӧр-ва заказник йылысь положение 3 №-а содтӧд серти;
4) “Кӧджарӧм” республика тӧдчанлуна канму вӧр-ва заказник йылысь положение 4 №-а содтӧд серти;
5) “Копса” республика тӧдчанлуна вӧр-ва памятник йылысь положение 5 №-а содтӧд серти;
6) “Чуклӧмса Вад-Егыр” республика тӧдчанлуна канму вӧр-ва заказник йылысь положение 6 №-а содтӧд серти.
2. Пыртны Коми АССР-са Министръяс Сӧветлӧн, Коми Республикаса Министръяс Сӧветлӧн ӧткымын шуӧмӧ вежсьӧмъяс 7 №-а содтӧдын индӧм лыддьӧг серти.
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь




      М. Порядин
Сыктывкар
2019 вося ӧшым тӧлысь 6 лун
586 №
ВЫНСЬӦДӦМА
Коми Республикаса Веськӧдлан котырлӧн
2019 во ӧшым тӧлысь 6 лунся 586 №-а шуӧмӧн
(1 №-а содтӧд)
“Абкеджса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Абкеджса” республика тӧдчанлуна канму вӧр-ва заказниксӧ (водзӧ – заказник) артмӧдӧма  “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяс збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧм серти.
Заказник лоӧ республика тӧдчанлуна торйӧн ёна видзана вӧр-ва мутасӧн (водзӧ – ООПТ) да сылӧн эм биологическӧй нырвизь.
ООПТ-лӧн тыр ним: “Абкеджса” республика тӧдчанлуна канму вӧр-ва заказник.
ООПТ-лӧн дженьыд ним: “Абкеджса” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ                       (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым ареаллӧн войвыв мудорын видзны посни коръяса нинпулысь (Tilia cordata) популяцияяссӧ да видзны ёділысь (Abramis brama) оланінъяссӧ да рӧдманінъяссӧ (кульманінъяссӧ).
2.2. Заказниклӧн шӧр могъяс:
видзны ёділысь кульманінъяссӧ;
мониторитны ёділӧн популяцияяслысь состояниесӧ да сылӧн олӧм чӧж сылысь рӧдмӧмсӧ;
видзны шоча паныдасьлысь древеснӧй быдмӧгъяса – посни коръяса нинпуа – вӧр, вид паськалан войвыв мудорын;
лӧсьӧдны условиеяс, медым туявны вӧр-ва комплексъясын естественнӧй процессъяссӧ да видзӧдны налӧн состояние бӧрся;
видзны экологическӧй ӧтвесьталунсӧ, сы лыдын гидрологическӧй да гидрохимическӧй режимсӧ.
3. Заказниклӧн меститчанін да площадь
3.1. Заказник меститчӧ “Сыктыв” муниципальнӧй районса муниципальнӧй юкӧнлӧн мутасын Межадор сиктсянь асыввывлань 10 км ылнаын, Сыктывса лесничестволӧн Исаневса участковӧй лесничестволӧн 15, 30, 31, 49, 332 кварталъяслӧн мудоръясын вӧр фондлӧн муясын. Заказниклӧн мутасӧ сідзжӧ пырӧны мукӧд категорияа муяс.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 530 га.
4. Заказниклӧн мудоръяс
4.1. Заказниклӧн мудорыс мунӧ условнӧй визьті, мый мунӧ важ ю сёртаслӧн берег пӧлӧн сылӧн берег визьсянь 500 м ылнаын.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
*оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Важ ю сёртас сикаса ты, мый пырӧ заказникӧ, артмӧма Сыктыв ю сёртаслӧн меандрируйтчӧм да вежсьӧм вӧсна. Тыын ваыс ёнджыкасӧ сӧдз, югыд турунвиж, моз тӧлысьын сійӧ “сімӧ”. Тыӧ усьӧны Видзас да ӧткымын нимтӧм шор. Тыыс вис пыр во чӧж йитчӧ Сыктыв юкӧд. Вадорса ключьясыс абуӧсь, найӧ вермасны лоны ты пыдӧсын. Тыыс мегыр сяма, нюжалӧма асыв-войвылӧ. Тылӧн медджуджыдіныс – 7 м гӧгӧр, шӧркодь джудждаыс – 2,5 м.
Тылӧн биологическӧй ва озырлунӧ пырӧ 11 чери сикас: белоглазка (Abramis sapa), чивган (Blicca bjoerkna), мык (Leuciscus leuciscus), обыкновеннӧй йӧрш (Gymnocephalus cernuus), зарни рӧма гыч (Carassius carassius), ёді, налим (Lota lota), юса ёкыш (Perca fluviatilis), кельчи (Rutilus rutilus), обыкновеннӧй сир (Esox lucius) да сын (Leuciscus idus). Тыын вермас овны ваеж (Leucaspius delineates), обыкновеннӧй ар ёс (Phoxinus phoxinus) да кыз юра изув (Cottus gobio), кодӧс пыртӧма Звер-пӧткалӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №-а содтӧд).
Берег дорын да ты гӧгӧрса вӧрын эмӧсь Коми Республикаса гӧрд небӧгӧ (2019) пыртӧм посни коръяса нинпулӧн куртинаяс.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5) древесина да живица заптӧм;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм;
8) видз-му овмӧсса пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
9) прӧмыслӧвӧя кыйсьӧм;
10) ёді кульман кадӧ (ода-кора тӧлысь 20 лунсянь лӧддза-номъя тӧлысь 20 лунӧдз) промышленнӧя, любительскӧя да спортивнӧя чери кыйӧм;
11) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да налысь компонентъяс, кутшӧмъяс меститчӧны заказниклӧн мудоръясын, видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
12) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
13) мупытшса озырлун перйӧм;
14) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
15) химия препаратъяс да мувердас видзӧм да наӧн вӧдитчӧм;
16) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
17) вӧчӧмторъяс, кутшӧм вӧсна вермас вежсьыны гидрологическӧй режим, естественнӧй гидрология режим бӧр лӧсьӧдан мероприятиеяс, пӧжарысь видзчысьӧмсӧ могмӧдӧм, природнӧй да техногеннӧй катастрофаясысь ӧлӧдӧм да налысь колясъяс бырӧдӧм кындзи.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) тайӧ Положениелӧн 6.1 пунктса корӧмъяс тӧд вылын кутӧмӧн оланпастэчасӧн урчитӧм пӧрадокын промышленнӧя, любительскӧя да спортивнӧя кыйны чери;
4) нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) абу капитальнӧй стрӧйбаяс да сооружениеяс меститӧм, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) котыртны да нуӧдны вӧр овмӧс;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Сыктывса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2019 во ӧшым тӧлысь 6 лунся 586 №-а шуӧмӧн
(2 №-а содтӧд)
“Визинса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Визинса” республика тӧдчанлуна канму вӧр-ва заказниксӧ (водзӧ – заказник) артмӧдӧма  “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяс збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧм серти.
Заказник лоӧ республика тӧдчанлуна торйӧн ёна видзана вӧр-ва мутасӧн (водзӧ – ООПТ) да сылӧн эм биологическӧй (зоологическӧй) нырвизь.
ООПТ-лӧн тыр ним: “Визинса” республика тӧдчанлуна канму вӧр-ва заказник.
ООПТ-лӧн дженьыд ним: “Визинса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны европейскӧй комлысь (Thymallus thymallus) популяциясӧ.
2.2. Заказниклӧн шӧр могъяс:
видзны заказникӧ пырысь юяслысь гидрологическӧй да гидрохимическӧй режимсӧ;
видзны европейскӧй комлысь популяциясӧ сылӧн олӧм чӧж.
3. Заказниклӧн меститчанін да площадь
3.1. Заказник меститчӧ “Сыктыв” муниципальнӧй районса муниципальнӧй юкӧнлӧн мутасын Визин сиктсянь войвывлань 30 км ылнаын, Сыктывса лесничестволӧн Копса участковӧй лесничестволӧн 26, 27, 28, 40, 41, 42, 52-56, 63-70, 80-84, 96-100, 112-126, 136-142, 146-152, 160-162, 169-171, 175-180, 183-185, 190-195, 202-205, 211-220, 223, 224, 251, 252 кварталъяслӧн да Сыктывса лесничестволӧн Чуклӧмса участковӧй лесничестволӧн 2-5, 14-17, 27, 28, 47-53, 68-70, 72-74, 93-96, 108-110, 117-123, 129-133, 140-142, 144-150, 153-155, 158-162, 169-181, 183-187, 189, 190, 205-208, 211-213, 217-225, 241, 242, 248, 249, 253-261, 277, 284, 287-290, 296, 297, 313, 314, 321, 322, 336, 344-346, 361-365, 370-375 кварталъяслӧн мудоръясын вӧр фондлӧн муясын.
3.2. Заказник мутаслӧн площадьыс лоӧ 18500 га.
4. Заказниклӧн мудоръяс
4.1. Заказниклӧн мудоръясыс мунӧны условнӧй визьӧд, мый мунӧ Ичӧт Визин юлӧн кыкнан берег пӧлӧн берег визьсянь 500 метр ылнаын, ю вомсянь катыд 60 км ылнаын меститчӧм чутсянь заводитӧмӧн ю йылӧдз, а сідзжӧ условнӧй визьясӧд, мый мунӧны татшӧм юяслӧн кыкнан берег пӧлӧн – Ичӧт Визин юлӧн медводдза пӧрадока вожъяслӧн берег визьсянь 300 м. ылнаын:
1) Сӧпью ю – ю вомсянь йылӧдзыс;
2) Улыс Лобаз ю – ю вомсянь ю йылӧдзыс;
3) Вылыс Лобаз ю – ю вомсянь Сыктывса лесничестволӧн Чуклӧмса участковӧй лесничествоса 336 кварталлӧн рытыв мудорӧдз;
4) Кенды ю – ю вомсянь ю йылӧдзыс;
5) Мочан ю – ю вомсянь “Сыктыв” МР МЮ войвыв мудорӧдз;
6) Обросов ю – ю вомсянь ю йылӧдзыс;
7) Луншор ю – ю вомсянь ю йылӧдзыс;
8) Лянос ю – ю вомсянь “Сыктыв” МР МЮ войвыв мудорӧдз;
9) Улыс Казью ю – ю вомсянь ю йылӧдзыс;
10) Шӧр Кузью ю – ю вомсянь ю йылӧдзыс;
11) Поска ю – ю вомсянь ю йылӧдзыс;
12) Вылыс Кузью – ю вомсянь ю йылӧдзыс;
13) Виз ю – ю вомсянь Сыктывса лесничестволӧн Чуклӧмса участковӧй лесничестволӧн 365 кварталса 2 выделлӧн рытыв мудорӧдз;
14) Ыджыд Копса ю – ю вомсянь Копса скп. асыв-войвыв мудорӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ содтӧдын*.
*оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказниклысь видзан вӧр-ва комплексъяссӧ да налысь компонентъяссӧ петкӧдлӧмаӧсь Ичӧт Визин юӧн сылӧн медводдза пӧрадока вожъясӧн. Ичӧт Визин ю – тшӧтшкӧс ю сяма ю. Сёртаслӧн шӧркодь пасьтаыс 20 м, шӧркодь джудждаыс – 1,5 м, медджуджыдіныс – 7 м. Пыдӧсыс лыаа, косьясыс лыа-каржаа, шочджыка галяиза. Берегыс ляпкыд.
Ичӧт Визин юлӧн да сылӧн вожъяслӧн биологическӧй ва озырлунӧ ёнджыкасӧ пырӧ 8 чери сикас, на лыдын: обыкновеннӧй мык (Leuciscus leuciscus), кельчи (Rutilus rutilus), обыкновеннӧй ар ёс (Phoxinus phoxinus), юса ёкыш (Perca fluviatilis), йӧрш (Gymnocephalus cernuus), европейскӧй ком, обыкновеннӧй сир (Esox lucius) да сын (Leuciscus idus).
Юлӧн торъя участокъясын черилӧн биотопическӧй да гӧгӧртас серти юклӧм абу ӧткодь. Ю катыдын, Лянос вожысь вылынджык, кыйдӧсӧ ёнджыкасӧ шедӧ европейскӧй ком. Сідзжӧ тані эм обыкновеннӧй сир (Esox lucius), сын (Leuciscus idus), обыкновеннӧй кельчи (Rutilus rutilus), йӧрш (Gymnocephalus cernuus), юса ёкыш (Perca fluviatilis) да обыкновеннӧй ар ёс (Phoxinus phoxinus). Ю кывтыдын ихтиофаунаӧ пырӧны татшӧм прӧмысловӧй сикасъяс, кыдзи кельчи, сын, обыкновеннӧй сир, юса ёкыш да обыкновеннӧй мык. Европейскӧй ком тані оз ёна паныдасьлы. Заказниклӧн мутасын ю йывъясын европейскӧй комыс медуна, кыйдӧсӧ сійӧ шедӧ 60%. Юлӧн шӧр визулын мыкыс да йӧршыс медуна. Ю сёртасын да уйтын ыджыд чукӧра кульманіныс абу пасйӧма, но эмӧсь тулысын кульмысь сикасъяслӧн локальнӧй рӧдманінъяс, кутшӧмъяс меститчӧмаӧсь ю уйтлӧн ойдлан юкӧнын.
Эмӧсь тӧдмӧгъяс, мый Ичӧт Визин юын эм Коми Республикаса гӧрд небӧгӧ (2019) пыртӧм кыз юра изув.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъяс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5) древесина да живица заптӧм;
6) геологическӧй, ботаническӧй, зоологическӧй да мукӧд коллекция чукӧртӧм, наука могъясын найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм;
8) видз-му овмӧсса пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) европейскӧй ком перйӧм (кыйӧм);
11) любительскӧя да спортивнӧя чери кыйигӧн тыв сяма кыйсян орудиеясӧн вӧдитчӧм;
12) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да налысь компонентъяс, кутшӧмъяс меститчӧны заказник мудоръясын, видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
13) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
14) мупытшса озырлун перйӧм;
15) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
16) химия препаратъяс да мувердас видзӧм да наӧн вӧдитчӧм;
17) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) тайӧ Положениелӧн 6.1 пунктса корӧмъяс тӧд вылын кутӧмӧн оланпастэчасӧн урчитӧм пӧрадокын любительскӧя да спортивнӧя кыйны чери;
4) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся дӧзьӧритӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын, тайӧ Положениелӧн 6.1 пунктса корӧмъяс тӧд вылын кутӧмӧн;
5) абу капитальнӧй стрӧйбаяс да сооружениеяс меститӧм, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) котыртны да нуӧдны вӧр овмӧс;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Сыктывса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
